
Instrución Xerencial 13/2021, de 30 de 

decembro, pola que se establece o 

procedemento interno de comunicación 

sobre os datos identificativos dos 

adxudicatarios de expedientes de 

contratación suxeitos a licitación na 

plataforma de contratación do sector 

público 

 

O coñecemento por distintos servizos, ámbitos e unidades da Universidade de Vigo dos 

datos identificativos das empresas ou persoas adxudicatarias dos contratos celebrados pola 

institución resulta fundamental para atender correctamente a xestión ordinaria vencellada á 

execución e cumprimento dos mesmos.  

Esta necesidade é especialmente evidente respecto dos expedientes suxeitos a licitación 

pública na plataforma de contratación do sector público.  

Tendo en conta que a competencia para xestionar administrativamente todo o procedemento 

de adxudicación dos contratos que non se tramiten a través da contratación menor -dende o 

momento en que se recibe unha proposta de contratación ata que, no seu caso, e logo de 

observarse os trámites que correspondan, se identifica ao operador económico que deba 

resultar adxudicatario do contrato-, corresponde ao servizo de xestión económica e 

contratación, o seu labor de tramitación debe culminar co acto de dar publicidade da 

adxudicación. 

A comunicación debe realizarse ás persoas que obrigatoriamente establece o artigo 151 da 

Lei 9/2017, de Contratos do Sector Publico, pero máis alá deles, tamén aos xestores que 

precisan coñecer esta información para atender axeitadamente distintos trámites ligados aos 

contratos en cuestión.  

En virtude do anterior, esta Xerencia  

RESOLVE 

Que o Servizo de xestión económica e contratación da Universidade de Vigo sexa o 

encargado de comunicar a identidade do operador económico que resulte adxudicatario de 

cada expediente de contratación tramitado ás seguintes persoas:  

a) ao responsable do contrato  

b) aos administradores do ámbito no marco do que se celebra o contrato 

c) á unidade de servizos xerais cando polo seu obxecto o contrato teña incidencia no 

funcionamento global da Universidade ou cando estea referido a obras ou 

mantementos 

d) á xerencia 

e) así como, no seu caso, aos servizos que polo obxecto do contrato poidan ter un 

especial interese no contrato celebrado. 

A comunicación farase por correo electrónico con acuse de recibo. 

 

 

 

Raquel Souto García 

Xerente 

 

 

 

XEFE DO SERVIZO DE XESTIÓN ECONÓMICA E CONTRATACIÓN 

ADMINISTRADORES/AS  DOS ÁMBITOS DA UNIVERSIDADE DE VIGO 

XEFE DE ÁREA DE UNIDADE DE XERVIZOS XERAIS 

DIRECTOR TÉCNICO DE OBRAS, INSTALACIÓNS E INFRAESTRUCTURAS 

XEFE DO SERVIZO DE EXTENSIÓN UNIVERSITARIA 

XEFA DO SERVIZO DE CONTROL INTERNO 

DIRECTOR DA BIBLIOTECA 

